
ᑲᑮᔑᓇᓇᑲᒋᒋᑲᓂᐘᐠ ᑲᐅᐣᒋᓴᑭᓯᐣᐠ ᐃᐍ ᑕᔒᑫᐏᐣ ᒦᑲᓇ ᐅᐣᒋ ᑕᑯᓯᐣ ᑲᑕᔒᐏᑐᐘᐨ 
ᐃᑭᐍᓂᐘᐠ ᑲᐅᓯᑕᐘᐨ ᐊᐑᔭᔑᔕᐠ. ᓃᔑᐣ ᐃᑭᐍᓂᐘᐠ ᑲᐅᓯᑕᐘᐨ ᐊᐑᔭᔑᔕᐠ 
ᑮᐑᓇᐘᐠ ᐁᑭᒌᓀᐣᑕᑯᓯᐘᐨ ᒋᓇᑲᒋᐦᐊᑲᓀᐘᐨ ᐅᐣᒋ ᑕᔒᑫᐏᐣ ᒦᑲᓇ - ᐃᑭᐍᓂᐘᐠ ᒧᐢ/
ᐊᐦᑎᐠ. ᒧᐢ ᒦᓇ ᐊᐦᑎᐠ ᐊᐯᓂᒧᐘᐠ ᑲᐃᔑᓇᑯᑎᓂᐠ ᑲᐃᔑᐱᒥᔭᐘᐨ, ᑲᑕᔑᐑᓯᓂᐘᐨ ᒦᓇ 
ᑲᑕᔑᓂᑕᐏᑭᐦᐊᐘᓱᐘᐨ. ᐃᐍ ᐊᐦᑎᓬ ᑌᑎᐸᐦᐃ ᓇᑲᒋᒋᑫᐏᐣ ᑭᓇᑲᒋᒋᑲᑌ ᐃᓂᐍᓂᐘᐣ 
ᓃᐏᐣ ᑲᐃᔑᐱᒥᔭᐘᐨ (ᒥᓯᓴ, ᐅᔑᓑᑭ, ᓂᐱᑯᐣ ᒦᓇ ᐸᑿᒋᐘᐣ ᐱᒥᔭᐏᓇᐣ).

ᐊᐦᑭ – ᑲᐅᓯᑕᐘᐨ ᐊᐑᔭᔒᔕᐠ (ᐊᑎᐠ/
ᒧᐢ) 
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᓄᑯᒼ ᑲᐃᔑᓇᑯᐠ
ᐑᐣᑕᒪᑫᐏᐣ ᐃᑭᐍᓂᐘᐠ ᐅᐣᒋ ᑲᐅᓯᑕᐘᐨ ᐊᐑᔭᔒᔕᐠ ᑮᒨᐣᔕᑭᓂᑲᑌ ᐃᒪ ᑲᑮᑐᒋᑲᑌᑭᐣ ᓇᑲᒋᒋᑫᐏᓇᐣ ᒣᑿᐨ 2019 ᒦᓇ 
2023, ᐁᑮᒨᐣᔕᑭᓂᑲᑌᑭᐣ ᐊᓂᔑᓇᐯ ᑭᑫᐣᑕᒪᐏᓇᐣ ᒦᓇ ᐁᑮᐊᐸᒋᒋᑲᑌᑭᐣ ᓄᑯᒼ ᐑᐣᑕᒪᑫᐏᓇᐣ ᑲ ᐊᔭᑭᐣ ᑲᑮᑐᒋᑲᑌᑭᐣ 
ᓇᑲᒋᒋᑫᐏᓇᐣ, ᑲᑮᑐᒋᑲᑌᐠ ᐊᐦᑎᑯᐠ ᑲᑮ ᑲᓑᑭᑵᐱᓇᑲᓀᐘᐨ, 30 ᑲᑭᒋᐦᐊᐘᐨ ᓅᔐ ᐊᐦᑎᑯᐠ ᑭ ᑲᓑᑭᑵᐱᓇᑲᓀᐘᐠ ᒣᑿᐨ 2021 
ᒋᐅᐣᒋ ᓇᑲᒋᐦᐊᑲᓀᐘᐨ ᑲᑐᑕᒧᐘᐨ ᑎᓄᑲᐣ ᑲᑕᔑ ᓂᑕᐏᑭᐘᐨ, ᑲᐃᓇᑌᓂᐠ ᐅᐱᒥᔭᐏᓂᐘ ᒦᓇ ᑲᑕᔒᐏᑐᐘᐨ. ᑲᓑᑭᑵᐱᒋᑫᐏᐣ 
ᓇᑲᒋᒋᑫᐏᐣ ᑮᔑᐘᐸᐣᒋᑲᑌ ᐊᐦᑎᑯᐠ ᐁᒥᓊᐣᑕᒧᐘᐨ ᐃᒪ ᑲᑲᐃᔑ ᒥᑎᑯᐘᐠ ᓄᐱᒪᑲᒥᐠ ᒦᓇ ᑲᐃᔑ ᔑᑯᐲᐣᓯᐘᐠ ᒪᓑᑮᑯᐣᐠ ᒣᑿᐨ ᑲᐱᒥ 
ᐊᐦᑮᐘᐠ.

ᐊᐦᑎᐠ 
ᐊᐦᑎᐠ, ᑲᓂᒐᑭᓀᐨ ᐊᐑᔭᔒᓑ, ᐊᑹᑕᐏᓯᓄᐣ ᓂᓯᐣ ᑲᓇᑕ ᑲᐃᔑᐱᒥᔭᐘᐨ 
(ᐃᔑᓂᑲᑌᐘᐣON5, ON7, ᒥᓇ ᐃᒪᓀᑫ  ON9) ᒦᓇ ᓃᐏᐣ ᐅᐣᑌᕒᐄᔪ ᑲᐃᔑᐱᒥᔭᐘᐨ 
(ᒥᓯᓴ, ᐅᔑᓑᑭ, ᐸᑿᒋᐘᐣ ᒦᓇ ᓂᐱᑯᐣ) ᐃᒪᓀᑫ ᑌᑎᐸᐦᐃ ᑲᑮᔑᓇᑲᒋᒋᑲᓂᐘᐠ. 
ᐃᓂᐍᓂᐘᐣ ᑲᓇᑕ ᐱᒥᔭᐏᓇᐣ, ᒦᓇ ᐃᐍ ᒥᓯᓴ, ᐅᔑᓑᑭ ᒦᓇ ᐸᑿᒋᐘᐣ ᐱᒥᔭᐏᓇᐣ 
ᑭᔑᒥᑭᑲᑌᐘᐣ ᒋᐑᒋᐦᐃᑯᐨ ᐊᐦᑎᐠ ᒋᐅᐣᒋ ᒥᓄᔭᐨ. ᐃᐍ ᓂᐱᑯᐣ ᑲᐃᔑᐱᒥᔭᐘᐨ ᑲᐏᐣ 
ᐊᔭᒪᑲᓯᓄᐣ ᐁᑲ ᑲᑐᑭᓑᑭᑲᑌᓂᐠ ᑫᑕᔑᐊᔭᐘᐨ ᒋᑮᐅᐣᒋ ᒥᓄᔭᐘᐨ. ᒥᓯᐍ ᐊᐦᑮᐏᐣ ᒦᓇ 
ᑲᒣᒣᔾᑭᐍᐸᐠ ᑲᓇᑕ ᐃᑭᑐᒪᑲᐣ ᑲᑕᔑᐊᔭᐘᐨ ᐊᐦᑎᑯᐠ ᐅᒪ ᐅᐣᑌᕒᐄᔪ ᐁᐸᒥᐦᐃᑎᓱᐘᐨ, 
ᔕᑯᐨ 65% ᑲᑕᔑᐊᔭᐘᐨ ᓇqᐣᑕᐍᐣᑕᐠᐣ ᐁᑲ ᒋᑕᔒᐏᑐᓇᓂᐘᑎᓂᐠ.

ᐊᐘᔑᒣ ᐊᐱᑕ ᑲᑭᔑᓇᑲᒋᒋᑲᓂᐘᐠ ᑭᒌᓀᐣᑕᑯᐣ ᐃᑭᐍᓂᐘᐠ ᐊᐦᑎᑯᐠ ᑲᑕᔒᐏᑐᐘᐨ. 
ᒪᐘᐨ ᑲᒥᓌᔑᐠ ᑲᑕᔒᐏᑐᐘᐨ ᐊᐦᑎᑯᐠ ᐃᒪᓀᑫ ᐍᑎᓀᑫ ᑮᐍᑎᓄᐠ, ᐃᒪᓀᑫ ᔕᐘᓅᐣᐠ 
ᒪᐘᐨ ᑯᐸᓯᓇᑯᐣ ᑲᑕᔒᐏᑐᐘᐨ. ᐊᐦᑎᑯᐠ ᐅᑕᐣᒋᑐᓇᐘ ᑲᑕᔑᐱᒥᔭᐘᐨ, ᐁᐘᐸᐣᒋᑲᑌᐠ 
ᐁᐃᓯᓭᐠ ᒋᑮᐊᐣᒋᑐᐘᐨ ᐅᐱᒥᔭᐏᓂᐘ ᒦᓇ ᒣᑿ ᐱᐳᐣ ᐁᐣᑐᑕᒧᐘᐨ. ᐅᑕᐸᒋᑐᓇᐘ 
ᑲᐃᔑᒥᓌᔑᓂᐠ ᑲᑕᔑᐊᔭᐘᐨ ᑲᑮᑕᔑ ᓇᑲᒋᒋᑲᓂᐘᐠ.

ᑲᑭᒋᔭᐘᐨ ᐊᐦᑎᑯᐠ ᑲᐱᒪᒋᐦᐅᐘᐨ ᐃᒪᓀᑫ ᐑᒋᐦᐃᐍᓭ ᑲᓂᔑᒥᔒᓄᐘᐨ. ᐃᑭᐍᓂᐘᐠ ᑲ 
ᐊᐘᒌᓄᐱᐳᓀᐘᐨ ᐊᐦᑎᑯᐠ ᑲᑮᔑᓇᑲᒋᒋᑲᓂᐘᐠ, ᔕᑯᐨ, ᑮᐊᔭᐣᒋᓭ ᐁᑲ ᑿᔭᐠ ᐁᑭᑫᐣᑕᑯᐠ 
ᐊᓃᐣ ᑫᐃᓯᓭᐘᐨ ᐊᐦᑎᑯᐠ ᑲᑮᑕᔑ ᓇᑲᒋᒋᑲᓂᐘᐠ.

 ᐊᐦᑭ – ᑲᐅᓯᑕᐘᐨ ᐊᐑᔭᔒᔕᐠ

ᒧᐢ
ᑲᑮᑕᔑᓇᑲᒋᒋᑲᓂᐘᐠ ᐃᒪᓀᑫ ᓄᐱᒪᑲᒥᐠ ᒦᓇ ᒪᓑᑮᑰᐣᐠ ᑲᓇᐣᑕᐍᐣᑕᒧᐘᐨ ᒧᓱᐠ 
ᐅᐣᒋ ᒦᒋᒼ ᒦᓇ ᑫᑕᔑᐊᑯᓂᔑᓄᐘᐨ. ᑲᓴᑭᑌᐠ ᓄᐱᒪᑲᒥᐠ ᐊᓂᐸᓑᑿᑭᑌ. ᒧᓱᐠ 
ᐸᐸᒥᔭᐘᐠ ᒦᓇ ᐯᐸᑲᐣ ᑕᔒᐏᑐᐘᐠ. ᑲᒥᓌᔑᐠ ᑲᑕᔒᐏᑐᐘᐨ ᐃᔑᒥᓌᔑᐣ ᐃᒪᓀᑫ 
ᔕᐘᓅᐣᐠ ᐊᐱᑕ ᓀᑫᐦᐃ, ᒦᓇ ᑲᐃᔑᒪᒋᓇᑯᐠ ᑲᑕᔑᔭᐘᐨ ᐃᒪᓀᑫ ᒪᓑᑮᑰᐣᐠ. ᒧᓱᐠ 
ᑲᑕᓰᓄᐘᐨ ᐊᓂᐊᐘᒌᓄᐘᐠ ᐊᑯᓇᐠ 2000 ᐃᒪᓀᑫ ᒪᐘᐨ ᐍᑎᓀᑫ ᑭᐍᑎᓄᐠ. 
ᑲᑮᐊᑭᒪᑲᓀᐘᐨ ᒦᓇ ᑲᓇᑲᒋᐦᐊᑲᓀᐘᐨ ᑲᑕᓰᓄᐘᐨ ᑲᑮᑐᑕᒧᐘᐨ ᐅᐣᑌᕒᐄᔪ 
ᐊᒥᑯᑭᒪ, ᓄᑯᒼ ᑲᑕᓰᓄᐘᐨ ᑲᐏᐣ ᑲᐃᔑᓇᐣᑕᐍᐣᑕᑯᓯᐘᐨ ᒋᑕᓰᓄᐘᐨ ᒋᒥᑭᑲᑌᐠ. 
ᑲᐅᐣᒌᓯᓭᐠ ᐃᒪ ᑲᓂᓯᑯᐘᐨ, ᐅᓇᐣᑕᐍᐣᒋᑫᐠ, ᐊᑯᓯᐏᐣ, ᑲᑕᔒᐏᑐᐘᐨ ᐁᒐᑭᓭᓂᐠ 
ᒦᓇ ᑲᓂᒣᒣᔾᑭᐍᐸᐠ. ᒥᓯᐍ, ᐊᓂᒐᑭᓭᓂ ᑲᑕᔒᐏᑐᐘᐨ ᒦᓇ ᒧᓱᐠ ᐅᑕᐸᒋᑐᓇᐘ 
ᑲᒥᓌᔑᓂᐠ ᒦᓇ ᑲᒪᒋᓇᑯᑎᓂᐠ ᑲᑕᔒᐏᑐᐘᐨ.

ᑲᐃᓀᐣᒋᑲᑌᑭᐣ ᑫᐃᓯᓭᑭᐣ ᒦᓇ ᑫᑮᒦᓄᒋᑲᑌᑭᐣ
ᓂᓯᐣ ᑫᑯᓇᐣ ᑭᓇᑲᒋᒋᑲᑌᐘᐣ ᑫᐅᐣᒋᒪᐣᓯᓭᐘᐨ ᐊᐦᑎᑯᐠ ᒦᓇ ᒧᓱᐠ: ᐊᓃᐣ ᒥᓂᑯᐠ ᐁᐊᔭᓂᐠ ᑲᑕᔒᐏᑐᐘᐨ, ᐊᐣᑎᓀᑫ ᐁᔑᐊᑌᓂᐠ 
ᑲᐟᔒᐏᑐᐘᐨ ᒦᓇ ᑫᐃᔑ ᑲᓑᑭᑐᐘᐨ ᒋᐱᒪᒋᐦᐃᑎᓱᐘᐨ ᒦᓇ ᒋᓂᑕᒥᑭᒋᑫᐘᐨ. 

ᑲᑐᒋᑲᑌᐠ ᒣᑿᐨ ᒦᑲᓇᑫᓇᓂᐘᐣᐠ ᒦᓇ ᐱᒥᐊᐸᒋᒋᑲᑌᐠ ᐃᐍ ᑕᔒᑫᐏᐣ ᒦᑲᓇ, ᐁᐸᓑᑿᐦᐃᑲᑌᑭᐣ ᒥᔕᓑᑰᐣ, ᓀᐘᐣᐠ ᑲᐅᐣᑎᓂᑲᑌᑭᐣ 
ᒦᓇ ᑲᐱᒥᐊᐸᒋᒋᑲᑌᐠ ᒦᓇ ᑲᐸᒥᒋᑲᑌᐠ ᐃᐍ ᒦᑲᓇ, ᒋᓇᑲᐃᓑᑲᒧᐘᐨ ᐊᐦᑎᑯᐠ ᒦᓇ ᒧᓱᐠ. ᐃᐍ ᑕᔒᑫᐏᐣ ᒦᑲᓇ ᑕᐅᐣᒋ ᐊᐣᒋᓇᑯᐠ 
ᑲᐃᓇᑲᒥᑲᐠ, ᐊᔑᓑᑮᐣ ᒦᓇ ᒪᓑᑯᔒᐣ, ᒋᐅᐣᒋ ᒪᐣᔑᐱᒋᑲᑌᐠ ᑲᑕᔒᐏᑐᐘᐨ ᒦᓇ ᒋᐅᐣᒋᐱᒪᒋᐦᐃᑎᓱᐘᐨ. ᑲᐏᒋ ᓇᑭᓭᐠ ᐊᐏᔭᔑᔕᐠ 
ᑲᓇᑕᐍᐣᒋᑫᐘᐨ ᐁᑿ ᑲᑭᓇ ᐱᑯ ᐊᐏᔭᐠ ᐅᓇᑕᐍᐣᒋᑫᐠ ᑲᔦ ᑕᑭᐏᒋ ᐃᓯᓭ ᒋᐏᒋ ᒐᑭᐦᐊᑲᓄᐘᐨ ᒧᓱᐠ ᐃᒪ. ᒦᑲᓇ ᒦᓇ ᑲᐃᓑᐸᑯᓀᐠ 
ᑕᐅᐣᒋᓇᐣᓯᓭ ᑲᑕᔒᐏᑐᐘᐨ ᒦᓇ ᐁᑲ ᒋᒦᔑᓇᑎᓂᐠ. ᒌᓑᐱᓭᐠ ᑲᓇᑕᐘᐸᒥᑯᐘᐨ ᒦᓇ ᑲᓇᐣᑕᐍᐣᒋᑫᐘᐨ ᒌᓑᐱᓭᑭᐣ. ᐅᑕᐸᓇᐠ ᒦᓇ 
ᑭᒋᐅᑕᐸᓇᐠ ᒋᐱᑕᐦᐘᐘᐨ ᒋᒪᑭᐦᐊᐘᐨ ᑫᒪ ᒋᓂᓴᐘᐨ ᐃᓂᐍᓂᐘᐣ ᑲᐅᑲᑎᓂᐨ ᐊᐑᔭᔒᔕᐣ. ᑲᐸᓑᑭᓀᑕᐘᐣᑭᓭᐠ ᐅᐣᒋ ᐊᐣᒋᓭᐘᐣ 
ᐊᔑᓑᑮᐣ ᒦᓇ ᒪᓑᑯᔒᐣ. ᐊᐣᒋᓭᑭᐣ ᐊᓇᒪᑲᒥᐠ ᒦᓇ ᐅᑭᒋᔦᐦᐃ ᓂᐲᐣ ᑕᐅᐣᒋᐊᐣᒋᓭᐘᐣ ᐊᔑᓑᑮᐣ ᒦᓇ ᒪᓑᑯᔒᐣ, ᒋᐅᐣᒋ ᒪᐣᓯᓭᐘᐨ 
ᐊᐦᑎᑯᐠ ᒦᓇ ᒧᓱᐠ ᑲᑕᔒᐏᑐᐘᐨ.

ᒪᒦᓄᒋᑫᐏᓇᐣ ᑲᐃᑭᑐᓇᓂᐘᐠ ᐑᐣᒋᑲᑌᐘᐨ ᒋᑕᐸᓯᓂᑲᑌᐠ, ᒋᑮᓑᑭᓂᑲᑌᐠ ᑲᔦᒪ ᒋᓇᑲᒋᒋᑲᑌᐠ ᑫᐃᓯᓭᐘᐨ ᐊᐦᑎᑯᐠ ᒦᓇ ᒧᓱᐠ. 
ᐅᓄᐍᓂᐘᐣ ᑲᐃᓀᐣᒋᑲᑌᑭᐣ:

•	ᒋᐊᐸᒋᒋᑲᑌᑭᐣ ᓄᑯᒼ ᑳᔭᑭᐣ ᒦᑲᓇᐣ;ᒋᑭᐸᐦᐃᑲᑌᐠ

•	ᒋ ᐃᑲᑌᓑᑭᑲᑌᑭᐣ ᐊᑎᑯᐠ ᒦᓇ ᒧᓱᐠ ᑲᑕᔑᐊᔭᐘᐨ, ᑮᓑᐱᐣ ᐃᓯᓭᐠ;

•	ᒋᓇᒋᑲᑌᐠ ᐅᔑᒋᑲᑌᐠ ᒦᑲᓇ ᑲᐃᔑ ᑭᒋᓀᐣᑕᑯᐠ ᐊᑎᑯᐠ ᒦᓇ ᒧᓱᐠ ᐁᑲ ᒋᐘᓇᐦᐊᑲᓀᐘᐨ, ᑮᓑᐱᐣ ᐃᓯᓭᐠ;

•	ᐁᑲ ᒋᐯᔑᓂᑲᑌᐠ 30 ᑭᒋᑕᓱᒥᓯᐟ ᑲᐃᔑ ᓴᑲᐦᐃᑲᓂᐘᐠ ᒦᓇ ᑲᐃᔑᓰᐲᐘᐠ, ᒦᓇ ᐁᑲ ᒋᐸᓑᑿᐦᐃᑲᑌᐠ ᐃᒪᓀᑫ ᓀᓇᐤ ᑲᐃᔑᓂᐲᐘᐠ 
ᐃᓯᓭᐠ;

•	ᑲᑕᔑᐊᔭᐘᐨ ᐊᑎᑯᐠ ᒦᓇ ᒧᓱᐠ ᐁᑲ ᒋᐘᓇᒋᑲᑌᑭᐣ;

•	ᒋᐊᐸᒋᒋᑲᑌᑭᐣ ᑲᐅᔑᒋᑲᑌᐠ ᒥᑲᓇ ᐁᑲ ᒋᐘᓇᒋᑲᑌᑭᐣ ᒦᐣᔕᓑᑯᐣ ᒋᑮᐍᓂᑕᐏᑭᑭᐣ;

•	ᒋᑭᐸᐦᐃᑲᑌᐠ ᒦᓇ ᒋᐊᐸᒋᒋᑲᑌᑭᐣ ᐊᐸᒋᒋᑲᓇᐣ ᐁᑲ ᒋᒪᐣᓯᓭᑭᐣ ᑲᐃᔑᒦᓄᒋᑲᓂᐘᐠ;

•	ᒋᐊᐸᒋᒋᑲᑌᑭᐣ ᐊᐑᔭᔒᔕᐠ ᐅᓇᒋᑫᐏᓇᐣ, ᑲᔦ ᑲᑕᔑᑭᒌᔑᒋᑫᐘᐨ, ᒦᓇ ᒋᑭᑭᓄᒪᐘᑲᓀᐘᐨ ᑲᑭᓇ ᐊᓄᑮᓇᑲᓇᐠ; ᒦᓇ

•	ᒋᐅᓇᒋᑲᑌᐠ ᒦᓇ ᒋᐱᒥᐏᒋᑲᑌᐠ ᒥᓯᓷ ᐊᐦᑮᐏᐣ ᒪᓇᒋᒋᑫᐏᐣ ᐅᓇᒋᑫᐏᐣ.

ᒪᒪᐤ ᑫᓃᓯᓭᑭᐣ
ᑿᔭᐠ ᐊᐸᒋᒋᑲᑌᑭᐣ ᒦᓄᒋᑫᐏᓇᐣ, ᑫᐃᓯᓭᐦᐃᐍᒪᑲᐠ ᐅᔑᒋᑲᑌᐠ ᒦᓇ ᐱᒥ ᐊᐸᒋᒋᑲᑌᐠ ᐃᐍ ᑕᔒᑫᐏᐣ ᒦᑲᓇ ᐃᓀᐣᒋᑲᑌᐠ ᑿᔭᐠ 
ᒋᐱᒥᐏᒋᑲᑌᑭᐣ, ᒋᑕᐸᓯᓂᑲᑌᐠ ᑲᔦᒪ ᒋᒦᓄᒋᑲᑌᐠ.

ᐊᐦᑎᐠ
ᐃᐍ ᑕᔒᑫᐏᐣ ᒦᑲᓇ ᑕᐃᓯᓭ ᒋᐅᐣᒋ ᐊᐘᒌᓄᐘᐨ ᐊᐦᑎᑯᐠ 
ᑲᑕᔒᐏᑐᐘᐨ ᐃᒪᓀᑫ ᒥᓯᓴ ᒦᓇ ᓂᐱᑯᐣ ᑲᐃᔑ ᐱᒥᔭᐘᐨ. ᐃᓂᐍᓂᐘᐣ 
ᑲᑕᔒᐏᑐᐘᐨ ᑕᐃᔑᓯᓭ ᐃᒪ ᐊᐱᑕ ᒦᓇ ᑮᐍᑎᓄᐠ ᑲᐃᔑ ᓇᑲᒋᒋᑲᑌᑭᐣ. 
ᒦᓄᒋᑫᐏᓇᐣ ᑕᐑᒋᐦᐃᐍᓭᐘᐣ ᐃᒪᓀᑫ ᐊᐦᑎᑯᐠ ᑲᑕᔒᐏᑐᐘᐨ, ᔕᑯᐨ, 
ᒋᓂᔑᐘᓇᒋᒋᑲᑌᑭᐣ ᐊᑎᑯᐠ ᑲᑕᔒᐏᑐᐘᐨ ᐃᒪᓀᑫ ᒥᓯᓴ ᒦᓇ ᓂᐱᑯᐣ 
ᑕᐃᓯᓭ. ᑫᐃᓯᓭᐦᐃᐍᒪᑲᐠ ᐃᐍ ᑕᔒᑫᐏᐣ ᒦᑲᓇ ᐊᐘᔑᒣ ᓀᑫᐦᐃ ᑕᐃᓯᓭ ᐃᒪ 
ᑲᑮᔑᓇᑲᒋᒋᑲᓂᐘᐠ ᐊᑎᑯᐠ ᓇᑲᒋᒋᑫᐏᐣ ᐅᐣᒋ.

ᒦᑲᓇᐣ ᒦᓇ ᑯᑕᑮᔭᐣ ᓇᑲᓑᑭᑫᐏᓇᐣ ᑕᐅᐣᒋ ᑕᐸᓯᓭ ᐊᑎᑯᐠ ᑲᐱᒥᔭᐘᐨᒦᓇ 
ᑲᑕᔒᐏᑐᐘᐨ, ᐃᑭᐍᓂᐘᐠ ᐊᑎᑯᐠ ᐁᑲ ᑲᐯ ᐁᐘᐸᐣᑕᒧᐘᒋᐣ ᒦᑲᓇᐣ. 
ᑕᐅᐣᒋ ᒪᐣᓯᓭᐘᐠ ᐁᑲ ᑮᑌᐱᓇᒧᐘᐨ ᑲᑕᔒᐏᑐᐘᐨ. ᐃᐍ ᑕᔒᑫᐏᐣ 
ᒦᑲᓇ ᑕᐃᓯᓭ ᒋᓑᐱᓭᐠ ᒋᓂᓴᑲᓀᐘᐨ ᐊᑎᑯᐠ ᐊᐸᒋᑐᐘᐨ ᒦᑲᓇᓂ, ᒦᓇ 
ᓴᑲᑯᓑᑲᐘᑲᓀᐨ ᒦᓇ ᓇᐣᑕᐍᐣᒋᑲᓂᐘᐠ. ᐃᓑᐱᓭ ᒣᑿ ᑭᓊᐣᓑ ᐊᐸᒋᒋᑲᑌᐠ ᐃᐍ 
ᒦᑲᓇ (ᑎᓄᑲᐣ ᐱᒥᐏᒋᑲᑌᐠ ᒦᓇ ᐸᒥᒋᑲᑌᐠ) ᐃᐍ ᑕᔒᑫᐏᐣ ᒦᑲᓇ.

ᒧᐢ  
ᐃᐍ ᑕᔒᑫᐏᐣ ᒦᑲᓇ ᐃᓀᐣᒋᑲᑌ ᒋᐘᓂᑐᐘᐨ ᑲᑕᔒᐏᑐᐘᐨ ᒦᓇ 
ᑲᐃᔑᐱᒥᔭᐘᐨ ᐃᑭᐍᓂᐘᐠ ᒧᓱᐠ. ᐅᔑᒋᑲᑌᐠ ᒦᑲᓇ ᑕᐅᑕᐱᓂᑲᑌᐘᐣ 
ᒧᓱᐠ ᑲᑕᔒᐏᑐᐘᐨ ᒣᑿᐨ ᑲᐱᐴᐣᐠ, ᐃᒪᓀᑫ ᔕᐘᓄᐣᐠ ᐊᐱᑕ ᑲᐃᔑ 
ᓇᑲᒋᒋᑲᓂᐘᐠ. ᐃᓂᐍᓂᐘᐣ ᑲᐘᐸᐣᑕᒧᐘᐨ ᑎᓄᑲᐣ ᑲᐘᓴᑯᓀᐠ, ᑲᓄᐣᑕᑯᑭ 
ᒦᓇ ᐃᓂᓂᐘᐣ ᑲᐘᐸᒪᐘᐨ ᑕᐃᓯᓭ ᒋᒪᒌᐸᐦᐃᐍᐨ ᐊᐦᐊᐍ ᒧᐢ. ᐃᐍ 
ᒦᑲᓇ ᑕᓇᑲᓑᑭᑫᒪᑲᐣ ᒧᐢ ᑲᐃᔑ ᐱᒥᔭᐨ ᒦᓇ ᑲᑕᔒᐏᑐᐨ, ᔕᑯᐨ, ᒧᓱᐠ 
ᐘᓴ ᐃᔑᐱᒥᔭᐘᐠ ᒋᒥᑲᒧᐘᐨ ᑫᑕᔒᐏᑐᐘᐨ. ᒥᓯᐍ, ᐃᐍ ᑕᔒᑫᐏᐣ ᒦᑲᓇ 
ᐃᓀᐣᒋᑲᑌᐠ ᐁᑲ ᒥᑕᐦᐃ ᒋᐘᓇᒋᑫᒪᑲᐠ.

ᐃᐍ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᐸᑭ ᑕᑭᐏᒋ ᓇᑭᓭ ᑫᐏᒋ ᓂᐦᓴᑲᓄᐘᐨ 
ᒧᓱᐠ ᐃᑵᓂᐘᐠ ᑯᑕᑭᔭᐠ ᐊᐏᔭᔑᔕᐠ ᑲᓇᑕᐍᐣᒋᑫᐘᐨ ᐊᐸᒋᑐᐘᐨ ᐃᐍᓂ 
ᐅᐡᑭ ᒥᑲᓇᓂᑫᐏᓇᐣ ᐁᑿ ᑲᔦ ᐅᑕᐸᓇᐠ ᑲᐱᐦᑕᐘᐘᒋᐣ ᒧᓱᐣ, ᒣᑿᐨ ᑲᑭᓂᐍ 
ᐊᐸᑕᐠ ᐃᐍ ᒥᑲᓇ. ᐅᐍ ᑲᐏᒋ ᓇᑭᓭᐠ ᐃᓀᐣᑕᑿᐣ ᐸᑭ ᐁᐦᑕ ᐃᐸᑲᒥᐡᑲᑫᒪᑲᐠ 
ᐃᒪ ᑲᑕᓯᐘᐨ ᒥᓂᑯᐠ ᒧᓱᐠ. ᐍᒥᐦᑎᑯᔑᐘᐠ ᐁᑿ ᐊᓂᔑᓂᓂᐘᐠ ᐅᓇᑕᐍᐣᒋᑫᐠ 
ᐃᓀᐣᑕᑿᐣ ᒋᓇᑭᓭᐠ ᐃᐍ ᐅᒋ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ; ᔕᑯᐨ, ᑲᐏᐣ 
ᒥᐡᑕᐦᐃ ᒋᑭᑫᐣᑕᑿᐠ ᐊᐣ ᒥᓂᑯᐠ ᑫᓇᑭᓭᑵᐣ ᐃᐍ ᓇᑕᐍᐣᒋᑫᐏᐣ. ​ᐁᑲ ᑕᐡ 
ᒪᔭᒼ ᑲᑭᑫᐣᑕᑿᐠ ᐅᐍ, ᑫᐃᔑ ᐊᔭᒥᓯᐏ ᐃᓀᐣᒋᑲᑌᐸᐣ ᒧᓱᐠ ᑲᐏᒋᓂᐦᓴᑲᓄᐘᐨ 
ᑲᑭᐏᒋ ᓇᑭᓭᐠ ᐃᒪ ᓇᑕᐍᐣᒋᑫᐏᓂᐠ ᑕᑭᐏᒋᒼ ᑭᒋᐃᐡᐱᓭ ᐃᐍ ᒥᓂᑯ ᐁᑿ 
ᒋᑭᐏᒋ ᑭᒋᐸᑲᒥᐡᑲᑫᒪᑲᐠ ᑲᑕᓯᐘᐨ ᐃᒪ ᒧᓱᐠ.

ᐊᐦᑎᐠ
ᐃᓂᐍᓂᐘᐣ ᑲᒪᒽ ᐃᓯᓭᑭᐣ ᑲᑕᔒᐏᑐᐘᐨ ᐃᒪᓀᑫ ᓂᐱᑯᐣ ᑲᐃᔑᐱᒥᔭᐘᐨ ᒦᓇ 
ᑲᓇᑲᓑᑭᑫᒪᑲᑭᐣ ᐃᒪᓀᑫ ᒥᓯᓴ ᒪᐘᐨ ᐃᓑᐱᓭᐘᐣ. ᑲᒪᒪᐤ ᐃᓯᓭᑭᐣ , ᔕᑯᐨ, ᑲᐏᐣ 
ᐃᐁᐣᒋᑲᑌᓰᐣ ᒋᐊᔭᑭᐣ ᐃᒪᓀᑫ ᐅᔑᓑᑭ ᒦᐣᐢ ᐸᑿᒋᐘᐣ ᐁᑲ ᐁᐊᔭᒪᑲᐠ ᐃᒪᓀᑫ 
ᑲᐑᔑᐊᒋᑲᑌᐠ ᐃᐍ ᑕᔒᑫᐏᐣ ᒦᑲᓇ.

ᒧᐢ 
ᐊᔭᓂ ᓇᓇᑭᓭᑭᐣ ᐸᑲᒥᐡᑲᑫᐏᓇᐣ ᐃᒪ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᐁᑿ 
ᑯᑕᑭᔭᐣ ᑫᔭᓂ ᓇᑿᑭᐣ ᐃᓯᓭᐏᓇᐣ ᐃᐍ ᐅᒋ ᒧᓱᐠ ᑲᑕᓯᐘᐨ ᐃᒪ ᑲᑕᔑ 
ᓇᓇᑲᑕᐘᐸᒋᑲᑌᐠ ᐊᐦᑭ ᐃᓀᑫ -- ᓇᐣᑕ ᐃᐍ ᑲᐏᒋ ᐃᓯᓭᐠ ᑲᓇᑭᓭᐠ ᒥᓂᑯᐠ 
ᓇᑕᐍᐣᒋᑫᐏᐣ -- ᐃᓀᐣᑕᑿᐣ ᒋᐏᒋ ᑭᒋᓇᑭᓭᐠ ᐃᐍ. ᑲᑭᓇ ᑯᑕᑭᔭᐣ ᑲᔭᓂ 
ᓇᑭᓭᑭᐣ ᐸᑲᒥᐡᑲᑫᐏᓇᐣ ᐃᒪ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᐁᑿ ᑯᑕᑭᔭᐣ 
ᑫᑭᐏᒋ ᐊᓂ ᐃᓯᓭᑭᐣ ᑲᐏᐣ ᐃᓀᐣᑕᑿᓯᓄᐣ ᒋᐏᒋ ᑭᒋᓇᑭᓭᑭᐣ ᐃᒪ ᒧᓱᐠ ᑲᑕᓯᐘᐨ 
ᐊᐦᑭᐠ.

ᑲᒪᒪᐤ ᐃᓯᓭᑭᐣ ᓇᑲᒋᒋᑫᐏᐣ

ᑫᑕᔑᓇᑲᒋᒋᑲᓂᐘᐠ: ᑫᑕᔑ ᒦᑯᓑᑭᑫᒪᑲᐠ 
ᐃᐍ ᒦᑲᓇᐣ ᑲᑕᔑ ᐅᔑᒋᑲᑌᐠ ᒦᓇ ᐘᑲᐦᐃ 
10 km ᑌᑎᐸᐦᐃ ᐃᒪᓀᑫ ᑕᔑᑫᐏᐣ 
ᒦᑲᓇᐣᐠ

ᑌᑎᐸᐦᐃ ᓇᑲᒋᒋᑫᐏᐣ: ᐃᓀᑫᐦᐃ 
ᑫᑕᔑᓇᑲᒋᒋᑲᓂᐘᐠ ᑌᑎᐸᐦᐃ. 
ᐃᑭᐍᓂᐘᐠ ᐊᐦᑎᑯᐠ ᐅᐣᒋ ᑲᐃᓀᐣᒋᑲᑌᐠ 
ᑫᐃᔑᐱᒥᔭᐘᐨ ᐃᔑᓇᑭᓑᑲᑏᒪᑲᓄᐣ ᑲᐃᔑ 
ᓃᐘᑭᐣ ᐊᐦᑎᐠ ᐱᒥᔭᐏᓇᐣ: ᒥᓯᓴ ᐱᒥᔭᐏᐣ, 
ᓂᐱᑯᐣ ᐱᒥᔭᐏᐣ, ᐅᔑᓑᑭ ᐱᒥᔭᐏᐣ ᒦᓇ 
ᐸᑿᒋᐘᐣ ᐱᒥᔭᐏᐣ.

ᐊᐘᔑᒣ ᓇ ᑭᐑᑭᑫᐣᑕᐣ?
ᑭᐡᐱᐣ ᒋᑫᐣᑕᒧᐘᓀᐣ ᑭᔭᐱᐨ ᐁᐏᑭᑫᐣᑕᒪᐣ ᐅᐍ ᑲᑕᔑᒋᑲᑌᐠ, ᓇᐱᑲᓇᐘᐸᑕᐣ ᐃᐍ ᐏᑕᒪᑫᐏᐣ ᑲᑕᑿᐠ ᐃᒪ ᐊᔑᓂᑫᐏᓂᐠ 
ᐃᐡᑿᔭᐨ ᐱᑿᑕᐦᑭᐠ ᒣᒣᒋᑲᒋᑫᐏᓂᐠ/ᐸᑲᒥᐡᑲᑫᐏᓂᐠ ᐘᐸᒋᑫᐏᐣ᙮

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ ᑲᐱᒪᓄᑮᑕᒧᐘᐨ ᐊᓇᐲ 
ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ ᐃᑭᑐᐏᐣ.

ᐲᐘᐱᑯᐣᐠ: eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca


